
Iya:  KumaSekela Balawuli-Jikelele, kuBawuli abaziiNtloko, kuBalawuli (kwaNdlunkulu 

nakwii-ofisi zezithili), kwiiNtloko zoLawulo nokuPhathwa kwamaZiko, kumaSekela 

Balawuli kwiiNkonzo zamaZiko, kuBaphathi beeSekethe, kuBaququzeleli beZikolo 

eziKhuselekileyo, kwiiNqununu zezikolo zikarhulumente eziqhelekileyo) nooSihlalo 

bamabhunga olawulo 

 

Isishwankathelo esifutshane: Le setyhula inika amaziko emfundo eSebe leMfundo 

leNtshona Koloni umgaqo-nkqubo ongokulawulwa 

kweekhemikhali ukuqinisekisa ukuba izinto eziyingozi okanye 

ezinokuba yingozi zilawulwa yaye zigcinwa 

ngokungqinelana neMimiselo engeeKhemikhali eziyiNgozi 

(Regulations for Hazardous Chemical Substances). 

 

Isihloko: Ukulawulwa nokugcinwa ngokukhuselekileyo kweekhemikhali eziyingozi 

okanye ezinokuba yingozi 

 

1. Le setyhula mayifundwe kunye nala maxwebhu alandelayo:  

 

1.1 IMimiselo i-Regulations for Hazardous Chemical Substances, eyayipapashwe 

kwiGazethi kaRhulumente No. 25130 yowe-25 Juni 2003, njengoko ifakelwe izilungiso. 

 

1.2 ISetyhula 0021/2012, yowe-30 Meyi 2012, noMgaqo-nkqubo neProthokholi i-Safety in 

School Science Policy and Protocol in the Western Cape, 2012.  

 

1.3 UMgaqo-nkqubo i-WCED Policy on the Control of Chemical Substances, womhla 

we-04 Oktobha 2020. 

 

2. Iikhemikhali ezingagcinwanga ngokufanelekileyo zinokuba yingozi kakhulu yaye 

zinokubangela ingozi embi kakhulu. 

3. Indawo ekhuselekileyo yeekhemikhali kufuneka ngokukhulu ikunciphise ukuba 

sesichengeni kwabasebenzi nabanye abantu kwimingcipheko enxulumene 

neekhemikhali yaye ikhusele abantu kwiziphumo zoko eziyingozi ezinokukhokelela 

ekuchithekeni ngengozi okanye kwiintshukumo ezinokwenzeka kwiikhemikhali kulo 

meko zikuyo (chemical reaction).  

 

4. Iindawo zokugcina iikhemikhali ngokukhuselekileyo mazihlolwe ubuncinane qho 

ngekota yaye naziphi na iikhemikhali ezingeyomfuneko okanye eziphelelwe lixesha 

mazisuswe zichithwe ngendlela yenkonzo yokulahlwa kwenkunkuma eyingozi. Ngeli 

thuba lolu hlolo, uluhlu lweekhemikhali ezikhoyo kwindawo yokugcina iikhemikhali 

ngokukhuselekileyo maluhlaziywe okanye luqinisekiswe yaye kurekhodwe negama 

lomhloli.  

 

5. Ekusingatheni ukulawulwa nokugcinwa kwezinto eziyingozi okanye ezinokuba yingozi 

ngokuyimpumelelo, intloko yeziko/yesikolo mayityumbe uMququzeleli ojongene 

neeKhemikhali noye atyunjwe njengeGosa elijongene nezoKhuseleko lweSayensi 

ngokungqinelana neSetyhula 0021/2012, yowe-30 Meyi 2012, noMgaqo-nkqubo 

kunye neeProthokholi i-Safety in School Science Policy and Protocol in the Western 

Cape, 2012. Umntu otyunjiweyo uya kwamkelwa njengelungu elingavotiyo leKomiti 

elijongene nezoKhuseleko lweSikolo (School Safety Committee) (SSC) yaye uya 

kuyinika i-SSC ingxelo yaqho ngenyanga okanye njengoko kuceliweyo liGosa 

elijongene nezoKhuseleko lweSikolo elityunjiweyo.  

 

6. Ukwenzela ukulawulwa nokuncitshiswa ngokuyimpumelelo kwenkunkuma 

kwanokulahlwa okunokwenzeka kweekhemikhali eziyingozi ezigqithelwe lixesha, 

ukuhlolwa kwemilinganiselo qho ngekota kwazo zonke iikhemikhali eziselugcinweni 

kuya kwenziwa ngumntu otyunjelwe loo njongo. Ezi zihlomelo/la maxwebhu 

alandelayo makasetyenziselwe ukuphumeza lo msebenzi ukuqinisekisa ukuthotyelwa 

kwemimiselo ii-Regulations for Hazardous Chemical Substances, ezipapashwe 

kwiGazethi kaRhulumente No. 25130 yowe-25 Juni 2003, njengoko ifakelwe izilungiso:  

 

6.1 IsiHlomelo A – UluHlu lokuTshekisha ukuGcinwa kweeKhemikhali.  

 

6.2 IsiHlomelo B – Yimimiselo ii-Regulations for Hazardous Chemical 

Substances,epapashwe kwiGazethi kaRhulumente No. 25130 yowe-25 Juni 2003, 

njengoko ifakelwe izilungiso. 

 

6.3 ISetyhula 0021/2012, yowe-30 Meyi 2012, nguMgaqo-nkqubo neProthokholi i-Safety 

in School Science Policy and Protocol in the Western Cape, 2012 (efumaneka apha: 

https://wcedonline.westerncape.gov.za/circulars/circulars12/e21_12.html#a). 

 

6.4 IsiHlomelo C – Ngumgaqo-nkqubo i-WCED Policy on the Control of Chemical 

Substances, yowe-04 Oktobha 2020. 

7. Makufakwe iikopi ezisayiniweyo zesiHlomelo A no-C kwiFayili yezoKhuseleko yeSikolo 

ukwenzela ukuba zibekho xa kuceliwe.  

